ԱՄՓՈՓԱԹԵՐԹ

«ՊԵՏԱԿԱՆ ԳՈՒՅՔԻ ՄԱՍՆԱՎՈՐԵՑՄԱՆ 2017-2020 ԹՎԱԿԱՆՆԵՐԻ ԾՐԱԳՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ


	1. Տարածքային կառավարման և ենթակառուցվածքների նախարարություն
	18.08.2022թ.

	
	N ԳՍ//22071-2022

	Առաջարկություններ և դիտողություններ չկան:
	Ընդունվել է:

	2. Ֆինանսների նախարարություն
	22.08.2022թ.

	
	N 01/11-4/14537-2022

	ՀՀ ֆինանսների նախարարությունն ուսումնասիրել է «Պետական գույքի մասնավորեցման 2017-2020 թվականների ծրագրի մասին» օրենքում փոփոխություն կատարելու մասին» օրենքի նախագիծը (այսուհետ՝ Նախագիծ) և հայտնում է հետևյալը.
Նախագծով նախատեսվում է պետական գույքի մասնավորեցման 2017-2020 թվականների ծրագրի ցանկից հանել «Ռադիոիզոտոպների արտադրության կենտրոն» ՓԲ ընկերությունը՝ բաժնետոմսերի կառավարումը հանձնելով ՀՀ առողջապահության նախարարությանը:
Նախագծին կից ներկայացված հիմնավորումների համաձայն` «Ռադիոիզոտոպների արտադրության կենտրոն» ՓԲ ընկերությունն (այսուհետ՝ Ընկերություն) ունի թվով 4 բյուջետային վարկեր, որոնց ընդհանուր գումարը կազմում է 2,195.9 մլն դրամ և վարկերի մարումները սկսվում են 2023թ.-ին, որի մարման համար անհրաժեշտ կլինի 800.2 մլն ՀՀ դրամ:
Միաժամանակ հիմնավորման 3.1 կետում նշվում է, որ Ընկերությունը պետական գույքի մասնավորեցման 2017-2020 թվականների ծրագրից հանելու կապակցությամբ սպասվում է պետական բյուջեում ծախսերի ավելացում: Մասնավորապես, 2022 և 2023 թվականներին Ընկերությունը կանխատեսում է 445,1 մլն դրամի եկամուտ և 444,4 մլն դրամի ծախս, որում ընդգրկված է 21,0 մլն դրամի պետական պատվերով նախատեսվող գումարը, որը չի ներառում 2023 թվականի վարկերի մարման գումարը: Այսպիսով ստացվում է, որ ՀՀ պետական բյուջեի ծախսերի ավելացումը նախատեսվում է վերոհիշյալ բյուջետային վարկերի մարումն ապահովելու համար, ինչը գտնում ենք ոչ նպատակահարմար:
Միաժամանակ, ՀՀ վարչապետի մոտ 21.10.2021թ. կայացած՝ ՀՀ առողջապահության նախարարության 2022թ. պետական բյուջեի առողջապահության ոլորտի ծրագրերի մասին խորհրդակցության N Վ/108-2021 արձանագրության 1-ին կետի 6-րդ ենթակետով տրված հանձնարարականի համաձայն՝ ՀՀ առողջապահության նախարարին հանձնարարվել է` Ընկերության մասնավորեցման ցանկից հանելու հարցը ժամանակավորապես առկախել և վերջինիս անդրադառնալ Ընկերության ֆինանսատնտեսական գործունեության վերաբերյալ հաշվետվության (շեշտադրում դնելով՝ Ընկերության շահութաբերության ապահովման, վերջինիս ինքնածախսածածկման ծավալների, արդեն իսկ կատարված պետական ներդրումների հետվերադարձելիության մակարդակի, տեմպի շահութաբերության նորմայի աճի ցուցանիշի վրա) առկայությամբ՝ ՀՀ վարչապետի մոտ Ընկերության հետագա գործունեության (մասնավորեցման կամ ՊՄԳ փոխգործակցության կամ կոնցեսիոն կառավարման հանձնելու) հարցով քննարկման արդյունքներից ելնելով:
Ուստի ելնելով վերոգրյալից՝ առաջարկում ենք «Ռադիոիզոտոպների արտադրության կենտրոն» ՓԲԸ-ն պետական գույքի մասնավորեցման 2017-2020 թվականների ծրագրից հանելու հարցին անդրադառնալ Ընկերության գործունեության (ֆինանսական) առողջացման ծրագրի առկայության պարագայում (ինչն ամրագրված է վերը նշված արձանագրության 1-ին կետի 6-րդ ենթակետում):
Միաժամանակ նշենք, որ  եթե Հիմնավորման 3.1 ենթակետով դիտարկվում է 2023 թվականը, որով սկսվում է վարկերի մարման մեկնարկը, ապա անհասկանալի է վարկերի մարման ժամանակացույցով նախատեսված տարեկան մարումների փոխարեն առաջին կիսամյակում մարման ենթակա վարկերի ծավալը դիտարկելը: Ընդ որում, 19.08.2022թ.-ի դրությամբ վճարման ենթակա տոկոսագումարների վերահաշվարկով 10.06.2023թ.-ին մարման ենթակա վարկի գումարը կազմում է 805,316,519 ՀՀ դրամ, որից վարկի հիմնական գումարը՝ 116,946,073.25 դրամ, իսկ վճարման ենթակա տոկոսագումարները՝ 688,370,445.52 դրամ: Սակայն 2023թ.-ին մարման ենթակա վարկի գումարը կազմում է ընդհանուր 1,040,124,596.92 ՀՀ դրամ, որից վարկի հիմնական գումարը՝ 237,265,479.84 ՀՀ դրամ և վճարման ենթակա տոկոսագումարները՝ 802,859,117.08 ՀՀ դրամ:
Որպես կարծիք հավելենք նաև, որ Հավելվածում նշված 2022-2023 թվականներին կանխատեսվող ընկերության ֆինանսական հոսքերի առկայությամբ վերջինս չի կարողանա պատշաճ ձևով իրականացնել ստանձնած վարկային պարտավորությունների կատարումը, քանի որ տրամադրված 4 բյուջետային վարկերից միայն մեկն է (791.03 մլն ՀՀ դրամ), որ սահմանված ժամանակացույցով վարկի տրամադրման օրվանից մինչև առաջին վճարման օրն ընկած ժամանակահատվածում հաշվարկված տոկոսագումարների վճարումն իրականացվելու է կիսամյակային հավասարաչափ մարումներով, այսինք կատարվել է կուտակված տոկոսագումարների վերաբաշխում՝ հաջորդող տարիների միջև, իսկ մնացած երեք վարկերի գծով հաշվարկված և կուտակված տոկոսագումարների վճարումներն ըստ ՀՀ կառավարության համապատասխան որոշումների պետք է վճարվեն միանվագ՝ 2023 թվականին:
	Ընդունվել է ի գիտություն: Նպատակահարմար է գտնվել այն հանել մասնավորեցման ցանկից և հանձնել Առողջապահության նախարարության ենթակայությանը: 

	3. Էկոնոմիկայի նախարարություն
	23.08.2022թ.

	
	01/13395-2022

			Ի պատասխան Ձեր ս․թ․ օգոստոսի 11-ի N ԱԱ/11.2/19566-2022 գրության՝ հայտնում ենք, որ «Պետական գույքի մասնավորեցման 2017-2020 թվականների ծրագրի մասին» օրենքում փոփոխություն կատարելու մասին» օրենքի նախագծի վերաբերյալ Էկոնոմիկայի նախարարությունն առաջարկություններ և դիտողություններ չունի։
	Ընդունվել է:

	4. Արդարատության նախարարություն
	16.09.2022թ.

	
	/27.4/40971-2022

	«Պետական գույքի մասնավորեցման 2017-2020 թվականների ծրագրի մասին» օրենքում փոփոխություն կատարելու մասին» օրենքի նախագծի վերաբերյալ դիտողություններ և առաջարկություններ չունենք:     

	Ընդունվել է:

